
壹、明方便慧體

（壹）論般若無盡

一、須菩提問

爾時，須菩提作是念：「是諸佛阿耨多羅三藐三菩提甚深，我當問佛」。

作是念已，白佛言：「世尊！是般若波羅蜜不可盡？」

二、佛答
佛言：「虛空不可盡故，般若波羅蜜不可盡。」

（貳）論般若生

「世尊！云何應生般若波羅蜜？」

一、色不可盡
佛言：「色不可盡故，般若波羅蜜應生； 

二、受、想、行、識乃至一切種智不可盡

受、想、行、識不可盡故，般若波羅蜜應生；檀波羅蜜不可盡故，般若波羅蜜應生；尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜不可盡故，般若波羅蜜應生；乃至一切種智不可盡故，般若波羅蜜（621a）應生。

三、十二因緣空無盡

復次，須菩提！

癡空不可盡故，菩薩摩訶薩般若波羅蜜應生；

行空不可盡故，菩薩般若波羅蜜應生；

識空不可盡故，菩薩般若波羅蜜應生；

名色空不可盡故，菩薩般若波羅蜜應生；

六處空不可盡故，菩薩般若波羅蜜應生；

六觸空不可盡故，菩薩般若波羅蜜應生；

受空不可盡故，菩薩般若波羅蜜應生；

愛空不可盡故，菩薩般若波羅蜜應生；

取空不可盡故，菩薩般若波羅蜜應生；

有空不可盡故，菩薩般若波羅蜜應生；

生空不可盡故，菩薩般若波羅蜜應生；

老、死、憂、悲、苦、惱空不可盡故，菩薩般若波羅蜜應生。

如是，須菩提！菩薩摩訶薩般若波羅蜜應生。

貳、明方便慧用除惡積善

（壹）明惡無不除

一、明除內惡

（一）除顛倒

須菩提！是
十二因緣，是獨
菩薩法
，能除諸邊顛倒
。

坐道場時，應如是觀，當得一切種智。

（二）離二乘

須菩提！若有菩薩摩訶薩，以虛空不可盡法，行般若波羅蜜，觀十二因緣，不墮聲聞、辟支佛地，住阿耨多羅三藐三菩提。

須菩提！若求菩薩道而轉還者，皆
離般若波羅蜜念故。是人不知云何行般若波羅蜜，以虛空不可盡法觀十二因緣。

須菩提！若求菩薩道而轉還者，皆不得是方便力故，於阿耨多羅三藐三菩提而轉還。

須菩提！若菩薩摩訶薩於阿耨多羅三藐三菩提不轉還者，皆得是方便力故。

須菩提！菩薩摩訶薩應以虛空不可盡法觀般若波羅蜜；應以虛空不可盡法生般若波羅蜜。

（三）離邪見

如是，須菩提！菩薩摩訶薩觀十二因緣時，不見法無因緣生，不見法常不滅；

（四）離我見

不見法有我、人、壽者、命者、眾生
，知者、見者；

（五）離法見

1、除八倒

不見（621b）法無常，不見法苦，不見法無我，不見法寂滅非寂滅。

如是，須菩提！菩薩摩訶薩行般若波羅蜜，應如是觀十二因緣。

須菩提！若菩薩摩訶薩能如是行般若波羅蜜，是時不見色若常、若無常，若苦、若樂，若我、若無我，若寂滅、若非寂滅；受、想、行、識亦如是。

2、緣觀淨

須菩提！菩薩摩訶薩是時亦不見般若波羅蜜，亦不見以是法見般若波羅蜜；禪波羅蜜，乃至阿耨多羅三藐三菩提，亦不見阿耨多羅三藐三菩提，亦不見以是法見阿耨多羅三藐三菩提。

如是，須菩提！一切法
不可得故，是為應般若波羅蜜行。
二、明除外惡

若菩薩行無所得般若波羅蜜時，惡魔愁毒
，如箭入心，譬如人新喪父母。

如是，須菩提！惡
魔見菩薩行無所得般若波羅蜜時，便大愁毒，如箭入心。」

須菩提白佛言：「世尊！但一魔愁毒，三千大千世界中魔亦復愁毒？」

佛告須菩提：「三千大千世界中諸惡魔皆愁毒如箭入心，各於其坐不能自安。

須菩提！菩薩摩訶薩能如是行般若波羅蜜，是時一切世間天及人、阿修羅，不能得其便，令其憂惱。

須菩提！以是故，菩薩摩訶薩欲得阿耨多羅三藐三菩提，當行是般若波羅蜜！」

（貳）明善無不積：行無所得般若時，具足六度

「菩薩摩訶薩行般若波羅蜜時，具足修檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜。

須菩提！菩薩摩訶薩行般若波羅蜜時，具足諸波羅蜜。」

須菩提白佛言：「世尊！菩薩摩訶薩行般若波羅蜜時，云何具足檀波羅蜜、尸羅波羅蜜、

羼提波羅蜜、毘梨耶波羅蜜、禪波羅蜜、般若波羅蜜？」

佛告須菩提：（621c）「菩薩摩訶薩所有布施，皆迴向薩婆若。如是，須菩提！菩薩摩訶薩行般若波羅蜜時，具足檀波羅蜜。

須菩提！菩薩摩訶薩所有持戒，皆迴向薩婆若，是為具足尸羅波羅蜜。

菩薩摩訶薩所有忍辱，皆迴向薩婆若，是為具足羼提波羅蜜。

菩薩摩訶薩所有精進，皆迴向薩婆若，是為具足毘梨耶波羅蜜。

菩薩摩訶薩所有禪定，皆迴向薩婆若，是為具足禪波羅蜜。

菩薩摩訶薩所有智慧，皆迴向薩婆若，是為具足般若波羅蜜。

如是，須菩提！菩薩摩訶薩行般若波羅蜜，具足六波羅蜜。」

【論】釋曰：

壹、明方便慧體
（壹）論般若無盡

一、釋須菩提問「般若無盡」義

（一）辨須菩提所聞般若眾相

須菩提從佛聞般若波羅蜜種種相──初聞「畢竟空相」；中聞「囑
累」，知
似有；後還聞說「空」，所謂：般若義無量，名、字、句眾有量。

（二）明須菩提心念、口問

1、念「佛菩提甚深」
是時，須菩提作是念：「諸佛阿耨多羅三藐三菩提甚深，我當問佛所以甚深。」

佛說菩提少許分
，但為破眾生顛倒故，不具足說。所以者何？無能受者故。
◎若人取如相，佛言：如亦空，
無生、住、滅故；若法無生、住、滅，是法即無。

※法性、實際亦如是。

◎若有取畢竟空者，亦言非也。
何以故？若畢竟空是定相可取，是非畢竟空。

→是故言「甚深」，我當更問佛。

2、問「般若不盡」義

須菩提作是念已，如佛自說：三世諸佛用般若波羅蜜得道，般若故不盡
──已不盡，今不盡，當不盡。是故我今
但問「不盡」義。

二、佛答

佛答：「如虛空不盡故，般若亦不盡。」

如虛空無有法，但有名字，般若波羅蜜亦如是。

（貳）論般若生

「般若波羅蜜若如虛空無所有故不可盡，云何菩薩能生是般若波羅蜜？能生者，菩薩云何心中生能行、（622a）能得？」

一、色不可盡故，般若波羅蜜生

（一）總說
佛答：「色無盡故，般若波羅蜜應生。」

（二）別釋

1、色初、後、中生不可得

如色初、後、中生不可得，

2、即色、離色，生色不可得

色即
，生色不可得；離色，生色不可得，

3、生生不可得

生不可得，生生不可得，如先破生中說
。

4、生色不可得

生不可得故，色亦不可得，

5、色生不可得

色不可得故，色生不可得。

6、色如幻、如夢

二法不可得故，色如幻、如夢，但誑人眼。

7、色無生故無盡

若色有生必有盡，以無生故亦無盡。

8、色不可盡、般若波羅蜜亦不盡

色真相
即是般若波羅蜜相，是故說「色不可
盡，般若波羅蜜亦不可盡」。

二、受、想、行、識乃至一切種智不可盡故、般若波羅蜜生

受、想、行、識，檀波羅蜜乃至一切種智，亦如是。

三、十二因緣無盡

復次，「應生般若」者，無明虛空不可盡故。

（一）釋十二因緣如虛空無法故不盡

1、因緣法和合生，故無自相、故畢竟空
◎若人但觀畢竟空，多墮斷滅邊；若觀有，多墮常邊。離是二邊故，說十二因緣空。

何以故？若法從因緣和合生，是法無有定性；若法無定性，即是畢竟空寂滅相；離二邊故，假名為中道。是故說「十二因緣如虛空無法故不盡」。 

◎癡亦從因緣和合生，故無自相；無自相故，畢竟空如虛空。

2、因緣法和合生故無實，故是法定相不可得

復次，因緣生故無實，如《經》中說：因眼緣色生觸
念，觸念從癡生。

觸念不在眼中，不在色中，不在內，不在外，亦不在中間，亦不從十方三世來，是法定相不可得。

何以故？一切法入如故。

◎若得是無明定相，即是智慧，不名為癡。

◎是故癡相、智慧相無異，癡實相即是智慧，取著智慧相即是癡。

◎是故癡實相畢竟清淨，如虛空無生無滅。

是故說「得是觀故，迴向阿耨多羅三藐三菩提，即名般若波羅蜜」。

　　　        但觀空墮斷

中邊　　　　  　　　 　 觀緣起、性空、寂滅、中道。

　　　          但觀有墮常
導師《大智度論筆記》【B031】p.174
（二）辨難：雖諸法無而說十二因緣之用意
問曰：若無無明，亦無諸行等，云何說十二因緣？

答曰：

1、標釋
三種十二因緣導師《大智度論筆記》【B031】p.174
說十二因緣有三種：

（1）凡夫肉眼所見，起惑造業，往來生死導師《大智度論筆記》【B031】p.174
一者、凡夫肉眼所見，顛倒著我心，起諸煩惱、業，往來生死中。

（2）賢聖法眼分別，但求滅苦，不究盡求苦相導師《大智度論筆記》【B031】p.174
二者、賢聖以法（622b）眼分別諸法，

※逆觀十二因緣
◎老、病、死，心厭，欲出世間。

◎求老
、死因緣由生故，

◎是生由諸煩惱、業因緣。

何以故？無煩惱人則不生，是故知煩惱為生因。
◎煩惱
因緣是無明。

※因無明故，煩惱應捨而取，戒、定、慧應取而捨
無明故，應捨而取，應取而捨。

⊙何者應捨？老、病諸苦因緣煩惱應捨，以少顛倒樂因緣故而取。

⊙持戒、禪定、智慧，諸善根本，是涅槃樂因緣，是事應取而捨。

※知諸法虛誑，但求自滅苦，不究盡苦相
是中無有知者、見者、作者。何以故？是法無定相，但從虛誑因緣相續生。行者知是虛誑不實，則不生戲論，是但滅苦故，入
於涅槃，不究盡求諸苦相。

（3）菩薩究盡十二因緣根本相如虛空導師《大智度論筆記》【B031】p.174

三者、

※總明：菩薩利智盡求根本而不憂没
諸菩薩摩訶薩，大智人利根故，但求究盡十二因緣根本相，不以憂怖自沒。

※別釋：明無得、空、無相

＊舉「老法」
◎求
時不得定相，老法畢竟空，但從虛誑假名有。所以者何？
⊙分別諸法相者，說老是心不相應行，是相不可得。

⊙頭白等是色相，非老相；二事不可得故，無老相。
◎復次，世人名老相：髮白、齒離，面皺、身曲，羸瘦
、力薄，諸根闇塞
，如是等名老相。

但是事不然！所以者何？

⊙髮白非唯老者；又年壯而白，老年而黑者。羸瘦
、皺曲亦爾。

⊙有人老而諸根明利，少而闇塞者；又
服還年藥，雖老而壯。

→如是老無定相；無定相故，諸法和合，假名為老。又如假輪、軸
、轅
、輻
等為車，是假名非實。
◎復次，有人言：說果報五眾故相，名為老。

是亦不然！所以者何？

⊙一切有為法，念念生滅不住，若不住則無故
，無
故
則無老。

⊙一切有為法若有住，則無無常，若無無常即是常，若常則無老，何況非常非無常，畢竟空中而有老！

◎復次，諸法畢竟空中，生相（622c）不可得，何況有老！
→如是等種種因緣，求老法不可得，不可得故無相，如虛空不可盡。
＊例同餘支
如老，乃至無明亦如是。

※破無明，如上說
。

※菩薩觀諸法實相畢竟空，亦不著故

菩薩觀諸法實相畢竟空無所有、無所得，亦不著是事故，於眾生中而生大悲：眾生愚癡故，於不實顛倒虛妄法中受諸苦惱。

2、明三種十二因緣之所觀者

◎初「十二因緣」，但是凡夫人故，於是中不求是非；

◎第二「十二因緣」，二乘人及未得無生忍法菩薩所觀；

◎第三「十二因緣」，從得無生忍法，乃至坐道場菩薩所觀。

　　　　　         凡夫肉眼所見，起惑造業，往來生死 ──── 凡夫。

三種十二因緣　   賢聖法眼分別，但求滅苦，不究盡求苦相 ── 二乘，未得法忍菩薩。

菩薩究盡十二因緣根本相如虛空 ────── 得忍菩薩乃至坐道場（先雖能觀，未能具足）。

導師《大智度論筆記》【B031】p.174
（三）無明乃至憂悲苦惱虛空不可盡故

是故說「無明虛空不可盡，乃至憂、悲、苦、惱虛空不可盡故，菩薩行般若波羅蜜」。

貳、明方便慧用除惡積善

（壹）明惡無不除

一、明除內惡

（一）除顛倒

1、釋離諸邊、顛倒

「如是深觀因緣法，離諸邊、顛倒」者，

◎「邊」與「顛倒」之別

就法辨

◎「邊」名常邊、斷滅邊，有邊、無邊，實邊、空邊，世間有邊等著
諸邊；

「顛倒」者，無常中起常等諸顛倒煩惱。

◎觀是十二因緣法，諸邊、顛倒滅。

就人辨

◎諸煩惱有二分：一者、外道邪見人名為「邊」；

二者、餘眾生煩惱名為「顛倒」。

◎觀十二因緣，是二種煩惱皆滅。

2、釋獨菩薩法，坐道場時，應如是觀，當得一切種智

◎是第三「十二因緣」觀甚深，唯諸菩薩坐道場者能觀；先雖能觀，未能具足。

◎如《城譬喻經》
中說：「佛言：我本未得道時，如是思惟：眾生可愍，深入嶮道，所謂：數數生，數數老，數數死，往來世間，不知出處。

我即時復作是念：何因緣有老死？如是求覓時得實智慧，生因緣是老死等。」

→是故知第三觀，坐道場乃得，如《經》廣說。

（二）離二乘
又復觀如是因緣法，過於二乘，得一切種智。

若有人於佛道退者，皆不得是甚深觀故，若
得是觀則不退。

何以故？深入畢竟空中，則不見聲聞、辟支佛地，不見故則不於是中住。

（三）離邪見

◎復次，能如是（623a）觀因緣法者，不見有一法定自在無因緣而生，一切法不自在，皆屬因緣生。

◎有人雖見一切法從因緣生，謂：為從邪因緣生。

※「邪因緣」者，微塵、世性
等。

→是故說：不見法無因緣生，亦不見法從常因緣微塵、世性生。

如虛空常，常故則無生，虛空亦不與物作因，以是故，無有法從常因緣生。

（四）離我見
復次，菩薩如是觀一切法屬因緣生，不自在，不自在故無我，乃至無知者、見者。

（五）離法見

爾時，菩薩安住畢竟空十二因緣中，不見一切色等法若有、若無等，亦不見般若，亦不見用是法行般若，乃至阿耨多羅三藐三菩提亦如是，是名菩薩無所得般若波羅蜜；得是無
所得般若，於一切法中便得無所障礙般若。

二、明除外惡

◎爾時，諸魔極大愁毒。

何以故？以是菩薩深入十二因緣畢竟空中，不著有、無、非有非無等六十二諸邪見魔網，我今無有法可得菩薩便。

◎譬如捕魚人，見一魚深入大水，鉤網所不及，則絕望憂愁，亦如新喪父母。

（貳）明善無不積：行無所得般若時，具足六度

一、煩惱障皆折薄，諸魔不得其便

復次，菩薩能如是行無所得般若波羅蜜，則能具足檀波羅蜜等。

何以故？行如是法，諸煩惱障般若法皆折薄，諸魔人民不能得便故，諸波羅蜜得具足；先來雖行六波羅蜜，未能得如是具足。

二、所行六度皆迴向薩婆若

（一）須菩提問：行般若而能具諸度之法
須菩提問：世尊！菩薩云何能行如是般若波羅蜜，能具足檀波羅蜜等諸波羅蜜？

（二）佛答：所行皆迴向薩婆若
1、依「施度」辨

（1）總標文

「佛答：若菩薩所有布施，皆迴向薩婆若」者，

（2）別釋意

A、信、慧不等不能迴向薩婆若

有二種人：軟根、利根。

◎軟根者，少多布施，皆取相迴向阿耨多羅三藐三菩提；

△利根者，破是取相，而戲論空法，信力轉薄，不用薩（623b）婆若，但求諸法實相。

是二種人，皆不能具足檀波羅蜜。

◎一者、以信力多，慧力少；

△二者：以
慧力多，信力少故。

B、信、慧等故，能迴向薩婆若

佛今說信力、慧力等故，能迴向薩婆若。

◎念薩婆若者，是信力；

◎如薩婆若迴向者，是智力。

2、例同餘度
乃至般若波羅蜜亦如是。

　　　　  輭根 ─── 信多慧少 ─── 取相迴向　 

二種人　 　　　　　　　　　　　　　　　　　　  　 信慧力等，能如薩婆若回向。

　　　　  利根 ─── 慧多信少 ─── 戲論空法　 

導師《大智度論筆記》【B031】p.175：（大正25，623a～b）
《大智度論》卷80
〈釋六度相攝品
第六十八
〉
（大正25，623b7-625b22）
 上厚下觀院長 指導
 釋圓忠 敬編

【經】
壹、布施攝餘五度
（壹）布施攝戒

須菩提白佛言：「世尊！云何菩薩摩訶薩住檀波羅蜜取尸羅波羅蜜？」

佛告須菩提：「菩薩摩訶薩布施時，持是布施迴向薩婆若，於眾生中住慈身、口、意業；是為菩薩住檀波羅蜜取尸羅波羅蜜。」

（貳）布施攝忍

「世尊！云何菩薩住檀波羅蜜取羼提波羅蜜？」

佛告須菩提：「菩薩布施時，受者嗔恚罵辱，惡言加之，是時菩薩忍辱不生瞋心；是為菩薩住檀波羅蜜取羼提波羅蜜。」

（參）布施攝勤

「世尊！云何菩薩住檀波羅蜜取毘梨耶波羅蜜？」

佛言：「菩薩布施時，受者瞋恚罵辱，惡言
加之，菩薩增益布施，心作是念：我應當施，不應有所惜！即時生身精進、心精進；是為菩薩住檀波羅蜜取毘梨耶波羅蜜。」

（肆）布施攝禪

「世尊！云何菩薩摩訶薩住檀波羅蜜取禪波羅蜜？」

佛言：「菩薩布施時，迴向薩婆若，不趣聲聞、辟支佛地，但一心念薩婆若；是為菩薩住檀波羅蜜取禪波羅蜜。」

（伍）布施攝慧

「世尊！云何菩薩摩訶薩住檀波羅蜜取般若波羅蜜？」

佛言：「菩薩布施時，知布施空如幻，不見為眾生布施有益、無益；
是為菩薩住檀波羅蜜取般若波羅蜜。」

貳、持戒攝餘五度

（壹）持戒攝施

須菩提白佛言：「世尊！云何菩薩摩訶薩住尸羅波羅蜜取檀波羅蜜、羼提波羅蜜、毘梨耶波羅蜜、（623c）禪波羅蜜、般若波羅蜜？」

一、不取二乘地

佛告須菩提：「菩薩摩訶薩住尸羅波羅蜜中，身、口、意生布施福德，助阿耨多羅三藐三菩提；持是功德，不取聲聞、辟支佛地。

二、具足十善道
住尸羅波羅蜜中，不奪他命，不劫奪他
物，不行邪婬，不妄語，不兩舌，不惡口，不綺語，不貪嫉，不瞋恚，不邪見。

三、施一切眾生，迴向正等正覺，不墮二乘地
所有布施，飢者與食，渴者與飲，須乘與乘，須衣與衣，須香與香，須瓔珞與瓔珞，塗香、臥具，房舍、燈燭，資生所須，盡給與之。持是布施與眾生共之，迴向阿耨多羅三藐三菩提。如是迴向，不墮聲聞、辟支佛地。
四、小結
須菩提！是為菩薩摩訶薩住尸羅波羅蜜取檀波羅蜜。」

（貳）持戒攝忍
「世尊！云何菩薩摩訶薩住尸羅波羅蜜取羼提波羅蜜？」

佛言：「菩薩摩訶薩住尸羅波羅蜜中，若有眾生來節節支解，菩薩於是中不生瞋恚心，乃至一念。

作是言：『我得大利，眾生來取我支節用，我無一念瞋恚。』

是為菩薩住尸羅波羅蜜中取羼提波羅蜜。」

（參）持戒攝勤
「世尊！云何菩薩摩訶薩住尸羅波羅蜜取毘梨耶波羅蜜？

佛言：「若菩薩摩訶薩身精進、心精進，常不捨。

作是念：『一切眾生在生死中，我當拔著甘露地
。』是為菩薩住尸羅波羅蜜中取毘梨耶波羅蜜。」

（肆）持戒攝襌

「世尊！云何菩薩摩訶薩住尸羅波羅蜜取禪波羅蜜？」

佛言：「菩薩入初禪，第二、第三、第四禪，不貪聲聞、辟支佛地。

作是念：我當住禪波羅蜜中，度一切眾生生死。是為菩薩
住尸羅波羅蜜取禪波羅蜜。」

（伍）持戒攝慧

「世尊！云何菩薩摩訶薩住尸羅波羅蜜取般若波羅蜜？」

佛言：「菩薩住尸羅波羅蜜中，無有法可見：若作法，若有為法
，若（624a）數法，若相法，若有、若無；但見諸法不過如相。以般若波羅蜜、漚和拘舍羅力故，不墮聲聞、辟支佛地。是為菩薩住尸羅波羅蜜取般若波羅蜜。」 

【論】釋曰：
※說明本品要義
上品末
說
：云何菩薩行般若波羅蜜時，具足六波羅蜜？佛一一答。

此品中，須菩提
問：云何菩薩行一波羅蜜攝五波羅蜜？
問曰：六波羅蜜各各異相，云何行一波羅蜜攝五波羅蜜？
答曰：◎菩薩以方便力故，行一波羅蜜能攝五波羅蜜。
◎復次，有為法，因緣果報相續故相成，善法、善法因緣
故；是波羅蜜皆是
善法故，行一則攝五，以一波羅蜜為主，餘波羅蜜有分。
壹、布施攝餘五度

（壹）布施攝戒

一、布施能得慈心，起身、口業

有菩薩摩訶薩深行檀波羅蜜，安住檀波羅蜜中，布施眾生時得慈心；從慈能起慈身、口業，是時菩薩即取尸羅波羅蜜。

二、釋因：慈業是三善道，戒度之本，為利益眾生
何以故？慈業是三善道，尸羅波羅蜜根本，所謂：不貪、不瞋、正見。

是三慈業能生三種身業、四種口業。

「慈」即是善業；為利益眾生故，名為「慈」。
（貳）布施攝忍
「取羼提波羅蜜」者，
一、菩薩為一切智布施，而受者瞋罵打害
菩薩為一切智慧故布施，受者瞋。

若施主唱言：我能一切施。
受者不得稱意，便作是言：「誰使汝請我而不隨我意？」
※別釋：瞋有上、中、下業或瞋有三業〔三品〕
◎「瞋」者是心惡業；

「罵」者是口惡業；

「打害」者是身惡業。

◎瞋有上、中、下：上者害殺，中者罵詈
，下者心瞋。

　　　　　　           瞋 ─── 意   
瞋起三業  　　 罵 ─── 口   

　　　　　　           打 ─── 身   
　　　　　              上、殺害
瞋有三品　    中、罵詈

　　　　　            下、心瞋                    （導師《大智度論筆記》[B031]，p.175）
二、菩薩作意而不生瞋
爾時，菩薩不生三種惡業，意業是根本故，但說意業。

作是念：是我之罪，我請彼人而不能得稱意，由我薄福，不能具足施與；我若瞋者，既失財物，又失福德，是故不應瞋。
（參）布施攝勤
「取毘梨耶波羅蜜」者，若菩薩布施時，受者打害，心不沒（624b）不捨。
※布施，如先說
。
為布施故，身、心勤精進，作是念：我先世不強意布施故，今不能得稱受者意，但當勤布施，不應計餘小事。
（肆）布施攝禪
「取禪波羅蜜」者，菩薩布施不求今世福樂，亦不求後世轉輪聖王、天王、人王，亦不求世間禪定樂；為眾生故，不求涅槃樂；但攝是諸意在一切種智中，不令散亂。
（伍）布施攝慧
一、菩薩布施時，常觀一切有為法虛誑不堅固

「取般若波羅蜜」者，菩薩布施時，常觀一切有為作法虛誑不堅固，如幻、如夢。

二、施時不見有益、無益
施眾生時，不見有益、無益。何以故？

◎是布施物，非定是樂因緣：或時得食腹脹而死，或時得財為賊所害，亦以得財物故生
慳貪心而墮餓鬼中。
又此財物有為相故，念念生滅無常，生苦因緣。
◎復次，此財物入諸法實相畢竟空中，不分別有利、無利，是故菩薩於受者不求恩分，於布施不望果報；設求報
，若彼不報，則生怨恨。
菩薩作是念：諸法畢竟空故，我無所與；若求果報，當求畢竟空阿耨多羅三藐三菩提。如布施相，是故不見有益；以畢竟空故，亦不見無益。
（陸）小結
如是，於檀波羅蜜邊，取五波羅蜜。

貳、持戒攝餘五度

（壹）持戒攝施

一、於欲界中以戒度力強，攝導餘善

◎菩薩以尸羅波羅蜜為主，所有身、口、意善業布施，多聞、思惟、持戒等助阿耨多羅

三藐三菩提，持戒力大故，總名「尸羅波羅蜜」。
◎何以故？欲界中持戒為上；餘布施、聞、思、修慧等，以欲界心散亂故得力微薄。
如《阿毘曇》中說：出法，名欲界繫戒
，色、無色界繫淨禪定，學、無學法及涅槃。

二、住二種戒中施
（一）正明二種戒

◎菩薩以是持戒等法，不趣聲聞、辟支佛地，但安住尸羅波羅蜜中。

◎不奪眾生命，乃至不為邪見，住是助（624c）道戒，具足十善道戒。
菩薩住是二種戒中布施眾生，須食與食，食
等義，如初品中說
。
皆以此福迴向佛道，不趣二乘。
（二）簡二種破戒
何以故？菩薩有二種破戒：

一者、十不善道；二者、向聲聞、辟支佛地。
（三）明二種持戒
與此相違，則是二種持戒。

　　　　　　　　       十不善道（助道戒）

菩薩二種破戒　

　　　　　　　　       向二乘地                        （導師《大智度論筆記》[B031]，p.175）
（貳）持戒攝忍
一、總說
「取羼提波羅蜜」者，菩薩住尸羅波羅蜜欲具足忍辱波羅蜜，若眾生來節節支解持去，乃至不生一念瞋心，何況起身、口惡業！
二、釋疑
（一）但說「節節支解」之因
問曰：忍辱名一切侵奪能忍，何以但說割截身體？

答曰：
1、內著較深故
所著物有內、外：
內名自身頭目、髓腦等；
外名妻子、珍寶等。
雖俱是著處，內著最深。
2、求財亦為身故
復次，或有人雖隨逐財物而死，亦是為身故。
3、人多惜身故
又復人多惜身，時有惜財，惜財者
少故不說。
4、但說大因緣〔尚不惜身故〕
復次，是人尚不惜身，何況餘物！是故但說大因緣，當知已攝小者。
（二）釋「不生瞋恚心，乃至一念」
問曰：「乃至不生一念瞋心」者，為是變化身？為是父母生身？若是變化身，則不足為奇；若是父母生身，未斷結人，云何能不生一念瞋心？

答曰：
1、常行慈心
有人言：煩惱業因緣生身，是菩薩於無量劫，為眾生修集慈心故，雖有割截不生瞋心。
如慈母養育嬰兒，雖復屎
尿污
身，以深愛故而不生瞋，又愍其無知；菩薩於眾生亦如是。
未得聖道者，皆如小兒；我為菩薩，應生慈心，當如父母，眾生雖復加惡於我，我不應瞋。何以故？眾生不自在，煩惱所使故。
2、常行畢竟空
復次，菩薩無量劫來常修畢竟空法，不見割
者、罵者，亦不見善者、惡者，皆如幻、如夢；諸瞋恚者皆愚癡，若我報彼，與彼無異。
3、為求大利
復次，菩薩作是念：我應瞋處而（625a）不瞋，則為大利。 
（參）持戒攝勤
「取毘梨耶波羅蜜」者，

一、約出家、在家辨戒度
住尸羅波羅蜜多是出家人，時有在家者。

◎一切出家人得無量戒律儀，具足四十種善道，深入諸法實相，過聲聞、辟支佛地。是三種戒，名尸羅波羅蜜。
◎在家者，無無量戒律儀，是故不具足住尸羅波羅蜜。

　　　　　　　　　　　　　 　 得無量戒律儀 
                  攝律儀（在家不具此）
出家人三種戒，名尸羅波羅蜜　  具足四十種善道 

        攝善法 

　　　　　　　　　　　　　　  深入實相過二乘地 

        益有情

（導師《大智度論筆記》[B032]，p.176）
二、以二種精進具滿諸度
（一）得二種精進
菩薩作是念：我今捨世樂入道，不可但住持戒，持戒是餘功德住處，若但得住處，不得餘功德者，得利甚薄；譬如人在寶洲，但得水精珠
，則所利益薄。
是故菩薩欲具足五波羅蜜故，身、心勤精進。
◎「身精進」者，如法致財，以用布施等；
◎「心精進」者，慳貪等諸惡心來破六波羅蜜者，不令得入。
（二）依二精進救度眾生
得此二種精進已，應作是念：一切眾生沈沒生死，我應拯濟，著甘露地；聲聞人但度自
身，尚不應懈怠，何況菩薩自度及為一切眾生而當懈怠！以是事故，我不應懈廢，雖身疲苦，心不應息。所以者何？此大乘法若不運用，則為敗壞。

（肆）持戒攝襌
一、明菩薩住尸羅波羅蜜時，應修禪定，除五欲樂
「取禪波羅蜜」者，菩薩住尸羅波羅蜜，或未得無生忍法
故，諸煩惱風吹動願樹，欲壞其尸羅波羅蜜。爾時，應求禪定樂，除去
五欲樂；五欲樂除故，戒德
清淨，煩惱雖未斷，已折伏故，不能生亂。譬如毒蛇，以呪術力故，毒不得螫
。

※禪」者，四禪、四無色定、四無量心等諸禪定。
二、菩薩住尸羅波羅蜜得襌定不取二乘地
菩薩得禪，心雖柔軟
，安住尸羅波羅蜜故，亦不取聲聞、辟支佛地。

是菩薩但作是念：我應行禪波羅蜜，不為小乘涅槃，亦不為果報，但為度一切眾生故，說諸
法實相。

（伍）持戒攝慧

一、從禪定生實智慧
是實智從禪定生，是心不為覺、觀所動，亦（625b）不為貪欲、瞋恚所濁，繫心一處，清淨柔軟，則能生實智；如水澄靜，照鑒分明。
菩薩住尸羅波羅蜜得是禪，得禪故心清淨，心清淨故知諸法如實。
二、菩薩以慧眼，不見有為、無為

有為法從因緣和合生虛誑，菩薩以慧眼觀，不見是有為法實。

有為法有種種名，所謂作法、有為、數法、相法，若有若無。
以有為故，可說無為，有為相尚不可得，何況無為！
因論生論：釋有為相中說無相

問曰：有為法是有相，無為法是無相，今何以有為相中說無相？

答曰：無為有二種：
一者、無相、寂滅、無戲論，如涅槃；
二者、相待「無」，因「有」
而生。如廟堂上無馬，能生無心；此無心是生諸煩惱因緣，云何是無為法？
　　　　　        無相寂滅，無戲論，如涅槃
無為有二　 

　　　　      相待無，因有而生                 （導師《大智度論筆記》[B032]，p.176）

二、菩薩但見無為之因由

◎是菩薩不見此有、無等法，但見諸法如、法性、實際。

問曰：汝先言「離『有』則無『無』」，
今云何「見如、法性、實際」？
答曰：不見有為法──若常、樂、我、淨等；是虛誑法若無，即是諸法實。
見無生法故，能離有生法；是無生法無定實相可取，但能令人離虛誑有生法故，名「無生」。
◎若得如是智慧，以方便力、本願、悲心故，不取二乘證，直至阿耨多羅三藐三菩提。
結
是名菩薩住尸羅波羅蜜取五波羅蜜。

� （大智…十）十七字＝（大智度論釋卷第八十釋無盡品第六十七(訖第六十八品上)）二十四字【宋】，＝（大智度論釋卷第八十釋無盡品第六十七品）十八字【宮】，＝（大智度論卷第八十釋無盡品第六十七(經作不可盡品)）二十二字【明】，＝（大智度論卷第八十釋無盡品第六十七(訖第六十八品上)）二十三字【元】，＝（摩訶般若波羅蜜品第六十六無盡品）十五字【石】(大正25，620d，n.16)。


� 《大般若波羅蜜多經》卷458：「具壽善現復白佛言：云何菩薩摩訶薩應引發般若波羅蜜多？佛言：善現！諸菩薩摩訶薩應觀色無盡故，引發般若波羅蜜多；應觀受、想、行、識無盡故，引發般若波羅蜜多；……乃至應觀一切智智如虛空無盡故，引發般若波羅蜜多。」(大正7，315a14-c3)。


� 印順導師著《般若經講記》p.195：「緣起是生死流轉，涅槃還滅法的道理，依緣而起的一切，不含有一


點的實在性，所以菩薩修般若時見十二緣起畢竟空，沒有生起相，也沒有十二緣起的滅盡相。如《大


般若經》說：『菩薩坐道場時，觀十二因緣如虛空不可盡』。」


� 〔是〕－【宋】【元】【明】【宮】(大正25，621d，n.1)。


� 是獨＝獨是【宋】【宮】(大正25，621d，n.2)。


� 導師《大智度論筆記》【E017】p.314：「十二緣起獨菩薩法。」


� 倒＋（獨不共法）【石】(大正25，621d，n.3)。


� 印順導師著《華雨集第四冊》p.293：「十二因緣（如虛空不可盡）是獨菩薩法，能除諸顛倒。坐道場時，應如是觀，當得一切種智」。般若經深義，即阿含之涅槃深義。菩薩利根巧度，觀因緣本自空寂，而後有為與無為，世間與出世間，生死與涅槃，煩惱與菩提──無二無別，而開展「大乘佛法」之特勝！」


� 〔皆〕－【宋】【宮】(大正25，621d，n.4)。


� 生＋（乃至）【元】【明】(大正25，621d，n.5)。


� 法＋（以）【石】(大正25，621d，n.6)。


� 《漢語大詞典（7）》p.623：【愁毒】：愁苦怨恨。


� （是）＋惡【元】【明】(大正25，621d，n.7)。


�《漢語大詞典（3）》p.567：囑〔ㄓㄨˇ〕1.關照；叮囑。2.托付；委托。


� 知＝如【宮】【石】(大正25，621d，n.9)。


� 分＋（別）【石】(大正25，621d，n.10)。


� 參考《大智度論》卷79：「如者即是空。」(大正25，615c11-12)。


� 導師《大智度論筆記》【E016】p.313：「取畢竟空亦言非也」。


� 盡＋（壞）【石】(大正25，621d，n.11)。


� 我今＝今我【石】(大正25，621d，n.12)。


� 《大般若波羅蜜多經》卷523：「諸菩薩摩訶薩應觀色無盡故，引發般若波羅蜜多；應觀受想行識無盡故，引發般若波羅蜜多；廣說乃至應觀一切智智亦無盡故，引發般若波羅蜜多。」(大正7，678a17-21)。


� [1]印順導師《大智度論》標點本p.2987：「色即」應是「即色」之誤。


  [2]印順導師著《初期大乘佛教之起源與開展》p.730 ：「色與空的關係，被說為「不異」（不離）、「即是」。色不是離空的，空也不離色；進一層說，色就是空，空也就是色。一般解說為「即色即空」的圓融論，其實這是為了說明色與空的關係，從色空而悟入「空相」（「空性」、「實性」）。「空相」是不生不滅，不垢不淨，不增不減的，所以「空相」中是沒有色，甚至佛與佛道也不可得。」


� 參考釋厚觀、郭忠生合編＜《大智度論》之本文相互索引＞，《正觀雜誌》第6期，p.197：


「破生」：《大智度論》卷1（大正25，60b19-c6），卷15（大正25，170b29-c17），卷15（大正25，171a24-b15），卷17（大正25，189b4-24），卷22（大正25，222b27-c16），卷31（大正25，287c6-18），卷35（大正25，319a13-18），卷51（大正25，433c2-9），卷53（大正25，439b1-13）。


� 導師《大智度論筆記》【E023】p.322：「色生不可得，即如幻化，無生故無盡」。


� 導師《大智度論筆記》【E002】p.289：「色真相」。


�〔可〕－【石】(大正25，622d，n.1)。


� 觸＝濁【宋】【元】【明】【宮】【石】(大正25，622d，n.2)。


� 請參考：《長阿含經‧大本經》卷1(大正1，7c9-8a4)。


� 請參考：印順導師著《印度佛教思想史》p.142：「一切法入如故。若（不）得是無明定相，即是智慧，不名為癡。」


� [1]印順導師著《印度佛教思想史》p.143：「癡實相即是智慧，取著智慧者即是癡」的意義。一般不知道這是「隨宜」說法，以為究竟理趣。只知煩惱即菩提，而不知取著菩提就是煩惱！如通達性空，般若現前，那裏還有煩惱？如誤解煩惱即是菩提，那真是顛倒了！」


[2]導師《大智度論筆記》【E017】p.314：「無明實相即般若，取著般若即愚痴」。


� 按：網底部分為編者所加，非導師筆記原文。


� 老＋（病）【元】【明】【石】(大正25，622d，n.3)。


� 煩惱＝緣生【石】(大正25，622d，n.4)。


� 入＝又【元】【明】(大正25，622d，n.5)。


� 求＝於【元】【明】(大正25，622d，n.6)。


� 《漢語大詞典（7）》p.623：【羸瘦】：瘦瘠。


� 《漢語大詞典（12）》p.133：【闇塞】：愚昧蔽塞；【蔽塞】：1.壅塞；堵塞。


� 皺＝瘦面皺身【石】(大正25，622d，n.7)。


� 又＋（復）【石】(大正25，622d，n.8)。


� 《漢語大詞典（9）》p.1235：【軸】：輪軸，即貫於轂中持輪旋轉的圓柱形長杆。


� 《漢語大詞典（9）》p.1307：【轅】：車前駕牲口用的直木。壓在車軸上，伸出車輿的前端。


� 輻＝轢【元】【明】【石】(大正25，622d，n.9)。


� 故＝相【元】【明】【石】(大正25，622d，n.10)。


� 無＋（相）【石】(大正25，622d，n.11)。


� 故＝相【元】【明】＊【石】(大正25，622d，n.10-1)。


� 參考釋厚觀、郭忠生合編＜《大智度論》之本文相互索引＞，《正觀雜誌》第6期，p.197：


「破無明，如先說。」：《大智度論》卷6（大正25，101c22-102a27），卷43（大正25，375a-b）。


� 〔著〕－【宋】【宮】(大正25，622d，n.12)。


� [1]請參考：《中阿含經，城喻經》卷1 (大正1，422c9-424a11)；《大智度論》卷6 (大正25，103b1-29)；


[2]導師《大智度論筆記》【H008】p.396：「城譬喻經」。


� 參考：《大智度論》卷5(大正25，100b12-c10)。


� 若＋（有）【石】(大正25，622d，n.13)。


� 印順導師著《中國禪宗史》p.384：


「自性」本來空寂（本淨），而能變化一切。為什麼會變化？由於「思量」；思量，自性就起變化了。「自性」，「自性（起）變化」，這是禪者本著自心的經驗而說，還是有所（經說，論說）承受呢！也許受到「數論」的影響；「數論」為印度六大學派中的重要的一派。依「數論」說：「自性」（羅什譯為世性。約起用說，名為「勝性」。約微妙不易知說，名為「冥性」）為生起一切的根元。「自性」為什麼「變異」而起一切？「數論」說：「我是思」。由於我思，所以自性就變異而現起一切。


� 是無＝無是【宋】【元】【明】【宮】(大正25，623d，n.1)。


� 導師《大智度論筆記》【E019】p.318：「信慧不等不具六度」。


� 以＋（智）【石】(大正25，623d，n.2)。


� 玅境長老編《摩訶般若波羅蜜經冠科》下冊p.846，本品「明一一度中具足五度」。


� 卷第八十一首【石】，（大智…八）十四字＝（大智論釋六度相攝品第六十八）十三字【宋】，（大智度論釋六度相攝品第六十八）十四字【元】，（釋六度相攝品第六十八之上）十二字【明】，（大智論釋第六十八品攝五品）十二字【宮】，（摩訶般若波羅蜜第六十七品六度相攝品卷八十一）二十一字【石】(大正25，623d，n.5)。


� 言＝口【石】(大正25，623d，n.6)。


� 《大般若波羅蜜多經‧第二分》卷459（大正7，317a27-28）：「不見此施於諸有情有益有損，達一切法勝義空故。」


� 他＋（家）【宋】【元】【明】【宮】(大正25，623d，n.7)。


� 北周‧慧影《大智度論疏》卷24（卍新纂續藏經46，914c19）：「甘露地者，不死地也。」


� 菩薩＋（摩訶薩）【宋】【元】【明】【宮】(大正25，623d，n.9)。


� 〔法〕－【石】(大正25，623d，n.10)。


� 《大般若波羅蜜多經．第二分》459卷(大正7，317b29-c8)：「善現！若菩薩摩訶薩安住淨戒波羅蜜多，不見有法若善、若非善，若有記、若無記，若有漏、若無漏，若世間、若出世間，若有為、若無為，若墮有數、若墮無數，若墮有相、若墮無相，唯觀諸法不離真如，廣說乃至不思議界，此真如等亦不可得，由此般若波羅蜜多方便善巧，不墮聲聞、獨覺等地，唯求無上正等菩提。善現！是為菩薩摩訶薩安住淨戒波羅蜜多攝取般若波羅蜜多。」


� 末＝未【宋】【元】【明】【宮】(大正25，624d，n.1)。


� 參考釋厚觀、郭忠生合編「《大智度論》之本文相互索引」，《正觀雜誌》第6期，p.197：


「上品末說」：《大智度論》卷67（大正25，622b26-c11）〈無盡方便品〉之經文。


� 提＝薩【石】(大正25，624d，n.2)。


� 〔緣〕－【宋】【宮】(大正25，624d，n.3)。


� 【罵詈ㄌㄧˋ】：罵，斥罵。多用作書面語。（《漢語大辭典》卷12，p.815）。


� 參考釋厚觀、郭忠生合編「《大智度論》之本文相互索引」，《正觀雜誌》第6期，p.198： 


「布施，如先說」：《大智度論》卷11、卷12（大正25，140c15-153a23）〈初品中檀相義第十九〉〈初品中檀波羅蜜法施義第二十〉之經文。


� 報＋（者）【宋】【元】【明】【宮】(大正25，624d，n.4)。


� 戒＝或【宋】【元】【明】【宮】【石】(大正25，624d，n.6)。


� [1]《眾事分阿毘曇論》卷4（大正26，649a9-a14）：「云何出法？謂欲界繫善戒；色、無色界繫出要寂靜善正受；學法、無學法，及數滅。云何非出法？謂除欲界繫善戒，餘欲界繫法；除色、無色界繫出要寂靜善正受，餘色、無色界繫法；及虛空、非數滅。」


[2]《品類足論》卷6（大正26，716, b19-23）明「離法」、「非離法」。


� 〔食〕－【宋】【元】【明】【宮】(大正25，624d，n.7)。


� 參考釋厚觀、郭忠生合編「《大智度論》之本文相互索引」，《正觀雜誌》第6期，p.198：


「須食與食，食等義，如初品中說」：《大智度論》卷30（大正25，277b10-279b1）〈初品中善根供養


義第四十六〉（經文與《大智度論》之解說）。


� 者＋（則）【宋】【元】【明】【宮】(大正25，624d，n.8)。


� 屎＝[尿/衣]【石】(大正25，624d，n.9)。


� 污＝汗【明】(大正25，624d，n.10)。


� 割＝害【宋】【元】【明】【宮】(大正25，624d，n.11)。


� 《四分律行事鈔資持記》卷15（大正40，394a15-16）：「火珠，即水精珠，日光照之，用艾引火。」


� 自＝一【宋】【元】【明】【宮】(大正25，625d，n.1)。


� 忍法＝法忍【石】(大正25，625d，n.2)。


� 去＝却【宋】【元】【明】【宮】(大正25，625d，n.3)。


� 德＝得【宋】【元】【明】【宮】【石】(大正25，625d，n.4)。


� 螫＝說【石】(大正25，625d，n.5)。


� 軟＝濡【宮】【石】 (大正25，625d，n.6)。


� 說諸＝諸說【宮】(大正25，625d，n.7)。


� 有＝者【宮】(大正25，625d，n.8)。


� 參考釋厚觀、郭忠生合編「《大智度論》之本文相互索引」，《正觀雜誌》第6期，p.198：


「離有則無無」：《大智度論》卷12（大正25，147b8-c21）〈初品中檀波羅蜜法施之餘〉；


《大智度論》卷15（大正25，170c15-171c7）〈初品中羼提波羅蜜法忍義第二十五〉；


《大智度論》卷18（大正25，194b1-195a11）〈初品中般若波羅蜜第二十九〉；


《大智度論》卷31（大正25，293c22-c27）〈初品中十八空義第四十八〉。

